
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  

Главната причина за пристапување кон измени и дополнување на Законот за водите е: 

- Олеснување на процедурите за користење на вода за наводнување на замјоделско земјиште, за одгледување на риби во рибници и кафези, и контрола на вадењето на песок, чакал и камен од коритата  и бреговите на површинските водни тела. 

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции (baseline);
Опција 2:; Донесување на упатство или друг акт со кој ќе се даде насока за подобро спроведување на законот; и

Опција 3: Донесување на Закон за изменување и дополнување на Законот за води 
3.Кои се засегнатите страни кои ќе бидат вклучени во процесот на проценка на влијанието на регулативата?
· Министерство за животна средина и просторно планирање
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Насоките на Владата на Република Македонија за олеснување на процедурите за користење на вода за наводнување на земјоделско земјиште и за одгледување на риби во рибници и кафези, како и воведување на одредби со кои ќе се оневозможи злупотреба на дозволите за вадење на песок чакал и камен. 

Со изменувањето и дополнувањето на Законот за водите се врши усогласување на дефинициите на Законот со одредбите, олеснување на процедурите за користење на вода за наводнување на земјоделско земјиште и за одгледување на риби во рибници и кафези, и дополнување  на одредбите за подобрување на режимот на водите во делот кој се однесува на вадење на песок, чакал и камен од коритата и бреговите на водотеците.   
2. Кои дополнителни информации и податоци треба да се соберат? 

Нема потреба од дополнителни информации
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Ќе се спроведе иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Нема да се формира меѓуресорска група, проценката на влијанието за Законот за дополнување на Законот води ќе се прави од вработените на Министерството за животна средина и просторно планирање.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Aктивностите за ПВР ќе почнат во Август  2012. 
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Нема да се ангажираат надворешни консултанти
3. Кога предлог законот и проценката на влијанието на регулативата ќе бидат поднесени до Генералниот секретаријат?

Август 2012 година.

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

За ПВР ќе бидат искористени постојаните човечки ресурси на Министерството за животна средина и просторно планирање. 
За спроведување на потребните анализи не се планирани дополнителни финансиски ресурси.  

